
  
  

BSF का 60वाँ स्थापना दिवस

स्रोत: पी.आई.बी

चर्चा में क्यों?
1 दिसंबर, 2024 को, प्रधानमंत्री ने सीमा सुरक्षा बल (BSF) को उनके 60वें स्थापना दिवस पर शुभकामनाएँ दीं और भारत की सीमाओं की सुरक्षा में बल
के महत्त्व पर ज़ोर दिया।

BSF क्या है?
परिचय: BSF की स्थापना वर्ष 1965 में भारत-पाकिस्तान युद्ध के बाद सीमा सुरक्षा बढ़ाने के लिये की गई थी।

BSF में एक एयर विंग, मरीन विंग, एक तोपखाना रेजिमेंट और कमांडो इकाइया ँहैं। 
यह गृह मंत्रालय के प्रशासनिक नियंत्रण में काम करता है।

तैनाती: लगभग 2.6 लाख कर्मियों वाला BSF बल भारत-पाकिस्तान अंतर्राष्ट्रीय सीमा, भारत-बांग्लादेश अंतर्राष्ट्रीय सीमा, नियंत्रण
रेखा (LoC) पर भारतीय सेना के साथ और नक्सल विरोधी अभियान क्षेत्रों  में तैनात है। 
विशेष ऑपरेशन: BSF जलयानों के आधुनिक बेड़े का उपयोग करते हुए अरब सागर में सर क्रीक और बंगाल की खाड़ी में सुंदरवन डेल्टा जैसे
क्षेत्रों की सुरक्षा में महत्त्वपूर्ण भूमिका निभाता है।
इसके अतिरिक्त इसके द्वारा प्रत्येक वर्ष विभिन्न वैश्विक स्थानों पर प्रशिक्षित कार्मिकों को तैनात करके संयुक्त राष्ट्र शांति मिशन में
भूमिका निभाई जाती है।
BSF का क्षेत्राधिकार: BSF द्वारा भारत की सीमाओं की सुरक्षा की जाती है और इसे विभिन्न कानूनों के तहत गिरफ्तारी, तलाशी एवं जब्ती का
अधिकार प्राप्त है, जिसमें दंड प्रक्रिया संहिता (CrPC) 1973 , पासपोर्ट अधिनियम 1967, पासपोर्ट (भारत में प्रवेश) अधिनियम 1920
 तथा स्वापक औषधि और मन:प्रभावी पदार्थ अधिनियम, 1985 शामिल हैं।

नोट: अनुच्छेद 355 के तहत केंद्र सरकार को किसी राज्य को बाहरी आक्रमण तथा आंतरिक अशांति से बचाने के लिये अपनी सेना तैनात करने का
अधिकार है, यहाँ तक कि उन मामलों में भी जहाँ राज्य ने केंद्र से सहायता का अनुरोध नहीं किया है तथा वह केंद्रीय बलों को स्वीकार करने में रूचि नहीं दिखा रहा
है।

